
GOUVÈNÈ HOCHUL BAY NOUYÒKÈ LWÈS AK SANT YO MIZAJOU SOU KALITÈ 
LÈ NAN TOUT ETA A POU LENDI 19 JEN  

  
Gouvènè Hochul ak Depatman Konsèvasyon Anviwònmantal (Department of 
Environmental Conservation, DEC) ak Depatman Sante (Department of Health, DOH) 
kontinye ap siveye kalite lè a deprè pou detekte enpak ensandi nan forè Kanada yo, 
ansanm ak ozòn ak lòt polyan, ki afekte Lwès ak Sant New York lejèman jodi a. Yo 
prevwa kalite lè nan rès Eta New York la nan ranje bon a modere.  
  
"Pandan n ap kontinye siveye kalite lè a epi gad forè vanyan nou yo ap ede etenn dife 
nan Quebec, lafimen ki soti nan forè Kanada yo ta dwe rete vizib, malgre enpak li pral 
limite nan nivo tè a", Gouvènè Hochul te deklare. "Pandan lafimen yo ap deplase 
atravè Lwès ak Sant New York jodi a, mwen ankouraje Nouyòkè yo pou yo rete vijilan. 
Si w nan yon gwoup vilnerab, siveye dènye enfòmasyon yo epi si yo soti yon avi sou 
kalite lè a nan ete sa a, pran mezi pou w pwoteje tèt ou".  
  
Lafimen ki soti nan dife sovaj yo pral vizib nan lè a nan Lwès ak Sant New York jodi a, 
lendi 19 jen, avèk nivo Endis Kalite Lè (Air Quality Index, AQI) ki wo ak modere pou 
polisyon patikil fen (PM2.5) yo prevwa pou rejyon sa yo. Previzyon yo kounye a montre 
ke ka gen pik tanporè kote nivo AQI yo depase ranje modere, men yo prevwa AQI 
jeneral pou yon peryòd 24 èdtan ap rete nan nivo AQI modere. Malgre ke lafimen ka 
vizib nan gwo altitid, nivo sa yo rete vreman anba nivo Nouyòkè yo te fè eksperyans 
nan kòmansman mwa sa a, epi yo pi ba pase limit ki neseè pou soti yon avi sante sou 
kalite lè.  
  
Nivo modere yo se lè Endis sou Kalite Lè a ant 51-100, sa ki vle di kalite lè a akseptab, 
epi gen preyokipasyon sante modere posib pou yon ti kras kantite moun ki patikilyèman 
sansib a polisyon lè. Yo soti avi sante sou kalite lè yo lè meteyològ yo fè previzyon sou 
nivo polisyon, swa ozòn oswa ti patikil, yo prevwa ki ta dwe depase yon AQI (Endis 
Kalite Lè) ki gen valè 100.  
  
Si AQI a depase 100, nou rekòmande pou w revize prekosyon yo isit la jan sa nesesè. 
Nou ankouraje Nouyòkè yo pou yo enskri pou yo ka resevwa avi sou kalite lè eta a lè yo 
enskri isit la.  
  
Gen plis enfòmasyon sou previzyon Kalite Lè Eta New York la ki disponib isit la.  
  

https://gcc02.safelinks.protection.outlook.com/?url=https%3A%2F%2Fwww.airnow.gov%2Fsites%2Fdefault%2Ffiles%2F2023-03%2Fair-quality-guide-for-particle-pollution_0.pdf&data=05%7C01%7CSoumia.Sid%40otda.ny.gov%7Ca77c0dc801f74e7f0c9d08db70f2b240%7Cf46cb8ea79004d108ceb80e8c1c81ee7%7C0%7C0%7C638227960049861707%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=hiNdphKRWiLFl1MwMsDgjGd1eQbaJIDp7XeTI%2BjNzqE%3D&reserved=0
https://gcc02.safelinks.protection.outlook.com/?url=https%3A%2F%2Fwww.dec.ny.gov%2Fpublic%2F65855.html&data=05%7C01%7CSoumia.Sid%40otda.ny.gov%7Ca77c0dc801f74e7f0c9d08db70f2b240%7Cf46cb8ea79004d108ceb80e8c1c81ee7%7C0%7C0%7C638227960049861707%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=WctkadwICwyKI8sMBhK6sYRUdy4ICAuebSK7spGL%2Fcw%3D&reserved=0
https://gcc02.safelinks.protection.outlook.com/?url=https%3A%2F%2Fwww.dec.ny.gov%2Fcfmx%2Fextapps%2Faqi%2Faqi_forecast.cfm&data=05%7C01%7CSoumia.Sid%40otda.ny.gov%7Ca77c0dc801f74e7f0c9d08db70f2b240%7Cf46cb8ea79004d108ceb80e8c1c81ee7%7C0%7C0%7C638227960049861707%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=KdYADDP4CjHCfqQ092%2FQxN7755Kj8jWtwKxdMwgLNg0%3D&reserved=0

